
SAOPŠTENJE ZA JAVNOST

Ubrzane reforme i samoodgovornost, uslovi za trajan prosperitet Jugoistočne Evrope, rekao je generalni sekretar Vijeća za regionalnu suradnju u Ankari 
ANKARA/SARAJEVO, 16. oktobar/listopad 2008. godine – Potrebni su dvostruki napori za rješavanje preostalih otvorenih pitanja u Jugoistočnoj Evropi i stvaranje uslova za trajan prosperitet i dobre odnose u regionu, rekao je juče u Ankari generalni sekretar Vijeća za regionalnu suradnju (RCC), Hido Biščević, tokom političkih konsultacija sa ambasadorom Ertugrulom Apakanom, podsekretarom Ministarstva vanjskih poslova Turske.  
Dvojica zvaničnika su se složila, da u izmjenjenim međunarodnim okolnostima, politički lideri iz Jugoistočne Evrope trebaju brzo riješiti pomenuta pitanja, čvrsto nastaviti sa reformama i osnažiti samoodgovornost kako bi osigurali stabilizaciju i ubrzanje evropskih integracija svog regiona.  
Generalni sekretar Biščević je izrazio zadovoljstvo većom suradnjom između zemalja regiona kao i ostvarenim napretkom u procesu pristupanja EU. Također je informirao ambasadora Apakana o uspostavljanju mehanizma umrežavanja RCC-a, EU-a, međunarodnih finansijskih institucija i zemalja regiona, koji će omogućiti da cijela Jugoistočna Evropa učestvuje u razvojnim projektima.    
Ambasador Apakan je istakao da Turska, kao naredni predsjedavajući Procesa suradnje zemalja Jugoistočne Evrope (SEECP), u potpunosti podržava ovaj izbalansirani oblik rada Vijeća za regionalnu suradnju. Također je dodao da će pragmatičan pristup RCC-a, koji je usmjeren ka bržem razvoju Jugoistočne Evrope, omogućiti da, uprkos globalnim promjenama na međunarodnoj sceni, region i dalje bude u središtu pažnje EU-a.     

Generalni sekretar RCC-a posjetio je i Privrednu komoru Turske, kako bi razgovarao o većoj uključenosti poslovnih ljudi iz ove zemlje u regionalne privredne projekte.  
Posjeta generalnog sekretara Biščevića dio je niza političkih konsultacija sa članicama RCC-a iz Jugoistočne Evrope. 

_________________________

Kao nasljednik Pakta stabilnosti za Jugoistočnu Europu, Vijeće za regonalnu suradnju (RCC) pomaže regionalnu suradnju te podržava europske i euro-atlantske integracije u Jugoistočnoj Europi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna suradnja, izgradnja ljudskih potencijala, te parlamentara suradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu suradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

